
Shri Nrisimhasarasvati Stotram

ಶ್ರೀನೃಸಿಂಹಸರಸ್ವತಿಸ್ತೋತ್ರಂ

(ಶಾರ್ದೂಲವಿಕ್ರೀಡಿತವೃತ್ತಂ)
ಸರ್ವಪ್ರಾಣಿಶುಭಾತ್ಮಕಂ ಶ್ರುತಿನುತಂ ದಿವ್ಯಂ ಪದಂ ಪಾವನಂ
ಅಜ್ಞಾನಾಂಧದೃಗಾರ್ತಮೂಢಜನತಾಭಾಸ್ವತ್ಪ್ರದೀಪಾನನಂ .

ಭಕ್ತಾನಂತಶುಭೇಪ್ಸಿತಾರ್ಥಫಲದಂ ರಾರಾಜಮಾನಂ ಗುರುಂ
ಭೂಮಾನಂದಚಿದಂಬುಧಿಂಯತಿವರಂ ವಂದೇ ನೃಸಿಂಹಂ ಶಿವಂ .. 1..

ಬ್ರಹ್ಮಾವಿಷ್ಣುಮಹೇಶರೂಪಮಮಲಂ ಶ್ರೀದತ್ತನಾಮಾಂಕಿತಂ
ಸರ್ವಪ್ರಾಣಿವಿಜೀವನಂ ನಿರವಧಿಂ ಸರ್ವಾಂತರಜ್ಯೋತಿಷಂ .

ಸ್ಮೃತ್ಯಾದಿಶ್ರುತಿಯುಕ್ತಿಭಿಃ ಪರಿಚಿತಂ ಸ್ವಾನಂದಸೂರ್ಯಂ ಗುರುಂ
ಭೂಮಾನಂದಚಿದಂಬುಧಿಂಯತಿವರಂ ವಂದೇ ನೃಸಿಂಹಂ ಶಿವಂ .. 2..

ಸಂಸಾರಾಂಬುಧಿಮಜ್ಜನಾರ್ದಿತನರತ್ರಾಣಕ್ರಿಯಾತತ್ಪರಂ
ಮಾಯೌದ್ಧತ್ಯವಿಲಾಪಕಾಮೃತಗಿರಂ ಸರ್ವಜ್ಞಮೀಶಂ ಗುರುಂ .

ಮಾಯಾಸೃಷ್ಟಿವಿಕಾರಶೂನ್ಯಮಮಲಂ ಬ್ರಹ್ಮಾಭಯಂ ಶಾಶ್ವತಂ
ಭೂಮಾನಂದಚಿದಂಬುಧಿಂಯತಿವರಂ ವಂದೇ ನೃಸಿಂಹಂ ಶಿವಂ .. 3..

ನಾನಾಚಿತ್ರಚರಿತ್ರದಿವ್ಯಕುಸುಮಾಮೋದಾನ್ನ್ವಿತಾಂಗಪ್ರಭುಂ
ನಾನಾಭಕ್ತಗಣಾಲಿಸೇವಿತಪದದ್ವಂದ್ವಾಂಬುಜಂ ನಿರ್ಮಲಂ .

ಸರ್ವಪ್ರಾಣಿಗುಹಾಶಯಂ ನಿರವಧಿಂ ಭಕ್ತಾಬ್ಧಿಚಂದ್ರಂ ಗುರುಂ
ಭೂಮಾನಂದಚಿದಂಬುಧಿಂಯತಿವರಂ ವಂದೇ ನೃಸಿಂಹಂ ಶಿವಂ .. 4..

ಮೋಕ್ಷಾನಂದಸುಧಾಮೃತಾಮರವಪುಃ ಸಂನ್ಯಾಸಿಭಿಃ ಸಂಸ್ತುತಂ
ಬೋಧಪ್ರಾಣಮುನಿಂದ್ರಸೇವಿತಪದಂ ದತ್ತಾಭಯಂ ಪಾವನಂ .

ಕಾಷಾಯಾಂಬರದಂಡಮಂಡಿತತನುಂ ವೇದಾಂತವೇದ್ಯಂ ಗುರುಂ
ಭೂಮಾನಂದಚಿದಂಬುಧಿಂಯತಿವರಂ ವಂದೇ ನೃಸಿಂಹಂ ಶಿವಂ .. 5..

ಇತಿ ಶ್ರೀಸಮರ್ಥ ರಾಮದಾಸಾನುಗೃಹೀತ ರಾಮಪದಕಂಜಭೃಂಗಾಯಮಾನ
ಶ್ರೀಮತ್ಪರಮಹಂಸ ಪರಿವ್ರಾಜಕಾಚಾರ್ಯ ಸದ್ಗುರು ಭಗವತಾ
ಶ್ರೀ ಶ್ರೀಧರಸ್ವಾಮಿನಾ ವಿರಚಿತಂ ಶ್ರೀನೃಸಿಂಹಸರಸ್ವತಿಸ್ತೋತ್ರಂ ಸಂಪೂರ್ಣಂ .

(ರಚನಾಕಾಲ -ದೀಪಾವಲೀ 1867,

ರಚನಾಸ್ಥಲ -ನರಸೋಬಾಚೀ ವಾಡೀ,

ಶ್ರೀನೃಸಿಂಹಸರಸ್ವತಿಸ್ತೋತ್ರಂ

ಶ್ರೀಧರಸಂದೇಶಃ ಕಾರ್ತಿಕ 1888)

